
	ՀՀ արդարադատության նախարարություն
	1. Նախագծի 4-րդ կետի ենթակետերի և պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի դրույթներին:  
  

2. Նախագիծն անհրաժեշտ է համաձայնեցնել շահագրգիռ մարմինների հետ:     

    
	Ընդունվել է
	

	ՀՀ մշակույթի նախարարություն
	Առաջարկություններ և դիտողություններ չունի:
	
	

	ՀՀ կրթության և գիտության նախարարություն
	Սկզբունքորեն առարկություններ չունի:
	
	

	
	«Երևանի թատրոնի և կինոյի պետական ինստիտուտ» ՊՈԱԿ-ի ռեկտորի 28.07.2017թ. հ. 55-01/Ռ գրություն

	1. Ընդունվել է :
2. Ընդունվել է :

3. Չի ընդունվել, քանի որ նվազեցնում է ծրագրի եկամտային մասը, երկրորդ՝ Պոակը հնարավորություն կունենա վարձակալել իրեն անհրաժեշտ քանակի ծառայողական  ավտոկայանատեղեր ընդհանուր հիմունքներով:
	

	ՀՀ ֆինանսների նախարարություն
	ՀՀ վարչապետի ս.թ. հուլիսի 24-ի թիվ 02/24.4/16832-17 հանձնարարա​կանի կատար​ման կապակցությամբ, նախևառաջ, կցանկանայինք փաստել, որ ներկայաց​ված տեղեկատ​վությունը բավարար չէ պետության կամ Երևան համայնքի տնտեսական և սո​ցիա​լական օգուտ​​ները գնահատելու համար: Մասնավորապես, նշվում է, որ «Երևանի թատ​րոնի և կինոյի պետական ինս​տի​տուտ» ՊՈԱԿ-ին պատկանող 1,917.3 քմ մակերես ունեցող շենքը՝ համաձայն Ծրագիր 1-ի, պետք է ապամոնտաժվի՝ դրա փոխարեն կառուցելով ընդհանուր արտաքին չափերով 0.0 նի​շից բարձր 1,900 քմ մակերես ունեցող նոր շենք, որտեղ 0.0 նիշից ցածր գտնվող 870 քմ մա​​կերես ունեցող հատվածը պետք է տնօրինվի ներդրումն իրականացնող կազմա​կեր​պու​թյան կողմից: Մինչդեռ ներկայացված նախագծում չի հիմնավորվում ապամոնտաժման անհ​​րա​​​​ժեշ​տությունը:

ՀՀ կառավարության 2017 թվականի հուն​վարի 12-ի «ՀՀ կա​ռա​վա​րու​թյան 2017 թվականի գործու​նեու​թյան միջոցառումների ծրագիրը և գերակա խնդիր​ները հաս​տա​տելու մասին» N 122–Ն որոշ​ման Հավելված 2-ով հաստատված 12-րդ գերակա խնդրի ուղղությամբ իրա​կանացվող բարեփոխումների շրջանակում վերլուծվել է ՀՀ անշարժ գույ​​քի շուկան և պար​զվել է, որ նշված Ամիրյան 26 հասցեի շրջակայքում հողի 1 քմ-ի գինը մոտ 250,000 դրամ է, ուստի պահանջվող 1,006.98 քմ հողի շուկայական գինը կկազմի 251,745,000 (526,650 ԱՄՆ դոլար): Հաշվի առնելով նաև այն, որ մոտ 20 մեքենայի համար նա​խա​տես​ված 870 քմ մակե​րեսով ավտոկայանատեղին տնօրինվելու է ներ​դրումն իրա​կանացվող կազ​​մակերպության կողմից, որտեղ 1 ավտոկայանատեղիի գինը վա​տագույն սցենարի դեպ​քում, ինչպես նշված է ներդրումային ծրագրում, կազմելու է 15,000 ԱՄՆ դոլարին հա​մար​ժեք դրամ, ապա ավտոկայանատեղի ընդհանուր արժեքը պետք է նվազեցվի նշված 750,000 դոլար ծախսից՝ կազմելով արդեն 450,000 դոլար ծախս (750,000-20*15,000=450,000): Պարզ հաշվարկները ցույց են տալիս, որ փոխանակվող հողի շուկա​յա​կան գինն ավելի բարձր է, քան դրա դիմաց կատարվող ներդրումային ծախսը: Պե​տու​թյան կողմից տնտե​​սա​պես ոչ շահավետ դիրքը կարող էր հիմնավոր լինել, եթե ներդ​րու​մային ծրագրի արդյուն​քում ակնկալ​վեր սոցիա​լական դրական ազդեցություն, որի վերա​բեր​յալ տեղեկատ​վու​թյունը բացա​կայում է ներկայացված փաստաթղթում: 

Հողամասի շուկայական գնի հետ վերոնշյալ համեմատականը բերվում է, որպեսզի հասկանալի լինի, թե մասնավորից ձեռք բերելու դեպքում ներդրումային կազմակերպության ծախսն ինչքան կկազմեր և համադրելով պետությանը ակնկալվող փոխհատուցման հետ («Երևանի թատրոնի և կինոյի պետական ինս​տի​տուտ» ապամոնտաժում և կառուցում) հասկանալի լինի, արդյոք պետությունը որպես գործարքի մասնակից շահավետ դիրքում է, թե ոչ։
Ավելին Ծրագիր 1-ում նշված է, որ 1,006.98 քմ հողը հանդիսանում է պետության և երեք մասնավոր անձի ընդհանուր բաժնային սեփականություն, սակայն նշված չէ, թե դրա որ մասն է պատկանում մասնավորին՝ դրա ձեռք բերման ծախսը դնելով պե​տու​թյան վրա։ 

Պետական եկամուտների ապահովման առումով հնարավոր է երկարաժամկետ հեռանկա​րում բացա​սա​կան ազդե​ցություն, քանի որ նոր տարածքների վաճառքից գոյացած ԱԱՀ-ն ավելի ցածր է, քան այդ բնակարանների գնման դեպքում «Եկամտային հարկի մասին» ՀՀ օրենքի 8.2-րդ հոդ​վա​ծով նախատեսված եկամտային հարկի վերադարձը։ Մասնավորապես, ներդրողը մտա​դիր է վաճառել տարածքների, բնակարանների մեծ մասը մինչև կառուցապատման ա​վարտը, ուստի ենթադրենք ծրագիր 1-ի սկսելուց հինգ տարի հետո բոլոր տարածքները հնա​րա​վոր է եղել վաճառել՝ ապահովելով 722,880,547 դրամի (1,512,302 ԱՄՆ դոլար) մուտք պե​տական բյուջե ԱԱՀ-ի մասով (ծրագրում նշված ընդհանուր մուտքերի՝ 9,072,000 ԱՄՆ դո​լար, 16.67 տոկոսը)։ Մինչդեռ, հաշվի առնելով այն, որ ներդրողները միջին բնակարանը հաշվարկել են մոտ 90,000 ԱՄՆ դոլարին համարժեք դրամ (7,412,000/82=90,390), և այն, որ բնակարանների 70 տոկոսը կլինեն հիպոթեքային վարկի միջոցով միջինում 15 տարվա մար​ման ժամկետով և 70 տոկոս ֆինանսավորմամբ, ստացվում է մոտ 57 բնակարան 30,000,000 (63,000 ԱՄՆ դոլար) դրամ հիպոթեքային ֆինանսավորմամբ։ Հիպոթեքային վարկով ձեռք բերելու դեպքում պետության ծախսի վերաբերյալ հաշվարկը ներկայացվում է ստորև։

Անհրաժեշտ է նշել, որ Ծրագիր 1-ի հետ կապված պետական բյուջեի ծախսերի գնահատ​ման ժամանակ, պարզության համար հաշվարկներում չի ներառվում 2% բանկային տոկոսա​դրույքի սուբսիդավորման այն ծախսը, որն իրականացնում է պետությունը՝ համա​ձայն ««Երի​տասարդ ընտանիքին՝ մատչելի բնակարան» պետական նպա​տա​կային ծրագիրը հաս​տատելու մասին» ՀՀ կառավարության 2010 թվականի հունվարի 29-ի N 98-Ն որոշման (քանի որ բնակարանների գինը Ծրագիր 1-ի պարագայում միջինում գերազանցում է որոշ​մամբ թիրախավորված 16,000,000 դրամը)։ Հետևաբար ծախսի գնահատման ժամանակ հաշ​վարկ​վել է միայն «Եկամտային հարկի մասին» ՀՀ օրենքի 8.2-րդ հոդվածով նախա​տեսված եկամտային հարկից նվազեցումը, որ ֆինանսավորվում է պետական բյուջեից։ Հիմք ընդունելով վերոնշյալ մուտքային տվյալները՝ 57 բնակարանի 15 տարվա հիպոթե​կային վարկավորումը՝ 7 տոկոս ցածր տոկոսադրույքով՝ յուրաքանչյուր բնակարանի հաշվով 30,000,000 դրամ հիպոթեկային վարկի տոկոսադրույքի ֆինանսավորման պետական բյուջեի ծախսը կկազմի, հավասար մարման սկզբունքով, 18,536,726 դրամ կամ ամսական մի​ջինը 102,000 դրամ։ Հետևաբար, 57 բնակարանի համար պետական բյուջեի ընդհանուր ծախսը կկազմի 1,056,593,382 դրամ (2,210,446 ԱՄՆ դոլար)։ Պետական բյուջեի տարեկան ծախսը Ծրագիր 1-ի շրջանակներում կկազմի 70,439,558 դրամ, իսկ 5 տարվա համար՝ 352,197,794, ուստի, հաշվի առնելով 5 տարվա ընթացքում ԱԱՀ մասով գեներացված 719,845,056 մուտքը, առաջին 5 տարվա կտրվածքով պետությունը կունենա 367,647,082 դրամի բյուջեի ավել մուտք։ Մյուս կողմից պետական բյուջեի ծախսը հետագա 10 տարիների (15 տարի նվազեցված՝ 5 տարի) ընթացքում կազմում է 704,395,588 դրամ, որի ներկա արժեքը 6 տոկոս դիսկոնտավորման դրույքի պայմաններում (դիսկոնտավորման դրույքն ընդուն​​​վել է ավանդի դրույքաչափը, որը ենթադրվել է, որ պետք է ցածր լինի վարկավորման դրույքաչափից) կկազմի 393,330,817 դրամ (704,395,588/((1+0.7)^10)=393,330,817)։ Հետևա​​​բար, Ծրագիր 1-ի զուտ ներկա արժեքը կլինի 367,647,082-393,330,817=-25,683,735 դրամ, այսինքն՝ բյուջեի վրա պարզ հաշվարկի դեպքում ստացվում է բացասական ազդեցու​թյուն։ 

Պետք է նշել, որ բյուջեի մուտքերի հաշվարկման հիմքում չեն դրվել Ծրագիր 1-ի շնոր​հիվ վարձու աշխատողների կամ ծառայություն մատուցողների ստացված եկամտից կամ շահույ​թից պահվող հարկերը, որը հնարավոր կլինի վերահաշվարկել համապատաս​խան տեղե​կատ​վության պայմաններում։ Անշարժ գույքի հարկից Երևանի քաղաքապետարան վճար​վելիք մուտքերը նույնպես հաշվի չեն առնվել, քանի որ դրանք պետական բյուջեի եկա​մուտ​​​ների մաս չեն կազմում, մյուս կողմից հաշվարկի համար բացակայում է բավարար տե​ղե​​​կատվությունը (հարկայնություն, կառուցման նյութ, բնակարանի մակերես, բարձրու​թյուն և այլն)։

Տեղեկանքում ներկայացվում է, որ ՏԻՄ-ի բյուջեի եկամուտների և ծախսերի ավելացում չի նախատեսվում: Սակայն, Երևանին պատկանող հողի օտարման պարագայում դրա դի​մաց Երևանի քաղաքապետարանը ստանալու է 16,265,400 դրամ եկամուտ (271.09*60,000): Մյուս կողմից, Երևանի քաղապետարանը չի ներկայացրել կառուցվող շենքի միասնական անշարժ գույքի հարկից ակնկալվող մուտքերը, ինչը նույնպես ավելաց​նելու է Երևան համայնքի բյուջեն։

Ծրագրի հիմնավորման մեջ ներկայացված է միայն Ծրագիր 1-ի իրականացմամբ պայմանավորված ակնկալվող արդյունքը, իսկ Ծրագիր 2-ի վերաբերյալ տեղեկատ​վու​թյունը բացակայում է։ 

Բացի այդ, «Կառուցապատման ներդրումային ծրագրին հավանություն տալու, հողա​մա​սի եվ անշարժ գույքի փոխանակության մասին» ՀՀ կառավարության որոշման նա​խագծի վերաբերյալ հայտնում ենք, որ հստակեցված չեն հետևյալ դրույթները.

1. Նախագծում և հավելվածներում նշված «թատրոնի շենք», «թատրոնի նոր շենք» արտա​​հայ​տությունները, քանի որ ք. Երևան, Ամիրյան 26 հասցեում տեղակայված է ինչպես «Երևանի թատրոնի և կինոյի պետական ինստիտուտ» ՊՈԱԿ-ը, այնպես էլ «Սոս Սարգ​սյանի անվան համազգային թատրոն» ՊՈԱԿ-ը:

2. Կառուցապատողը շինարարական աշխատանքները սկսելուց հետո մինչև ավարտը «Երևանի թատրոնի և կինոյի պետական ինստիտուտ» և «Սոս Սարգսյանի անվան համազգային թատրոն» ՊՈԱԿ-ների գործունեության վայրի հետ կապված հարցերը;

3. «ՋԻ ԵՄ ԴԵՎԵԼՈՓԵՐ» ՍՊԸ-ի կողմից քաղաքաշինական ծրագրի ձախողման դեպ​​քում ինչպես է իրականացվելու վերոնշյալ ՊՈԱԿ-ների շենքային խնդիրների կար​գավորումը և Ծրագրի 2-րդ փուլը, որն արդեն մեկ անգամ ձախողվել է Լիդեր Մոբիլ ՍՊԸ-ի կողմից:
Միաժամանակ պետք է նշել, որ ներկայացված նախագիծը զերծ չէ նաև տեխնիկական բնույթի թերություններից, մասնավորապես ճշգրտման ենթակա են հետևյալ դրույթները.

1. Նախագծով նախատեսվում է ք.Երևան, Կենտրոն Ամիրյան 26 հասցեում գտնվող շինությունների սպասարկման համար ՀՀ 78231.6/89771 և երեք մասնավոր անձանց ընդհանուր 11538/89771 բաժիններով ընդհանուր բաժնային սեփականություն հանդիսացող հողամասի տարածքի որոշ մասը ճանաչել որպես հանրային գերակա շահ և տրամադրել «ՋԻ ԵՄ ԴԵՎԵԼՈՓԵՐ» ՍՊԸ-ին` բազմաբնակարան շենքի կառուցման ներդրումային ծրագրի իրականացման համար (մասնավորապես Նախագծի հավելված 1-ի 16-րդ կետի 2-րդ ենթակետ): 
Վերոնշվածի կապակցությամբ առաջարկում ենք Նախագծում հղում կատարել «Հասարակության և պետության կարիքների համար սեփականության օտարման մասին» ՀՀ օրենքի այն դրույթին, որին համապատասխան նախատեսվում է կոնկրետ բազ​մա​բնա​կա​րան շենքի կառուցման նպատակով հանրային գերակա շահ ճանաչել տվյալ տարածք​ները:

2. Նախագծի 4-րդ կետի ա) ենթակետի 1-ին պարբերության մեջ առաջարկում ենք նշել, թե նախատեսվող` Երևանի թատրոնի և կինոյի պետական ինստիտուտ ՊՈԱԿ-ին տրա​մադրվող շենքի կառուցումից հետո վերգետնյա հարկերը Հայաստանի Հանրապե​տությանը հանձնելու նպատակով ինչ ժամանակահատվածում պետք է հանձնման-ընդուն​ման, ինչպես նաև պետական գրանցման աշխատանքներն իրականացվեն: 

3. Նախագծի 4-րդ կետի ա) ենթակետի 6)-րդ պարբերությամբ նշվել է, որ գնորդը պարտավոր է կրել գործարքների նոտարական վավերացման և ծագող իրավունքների պետական գրանցման ծախսերը:

4. Վերոնշվածի կապակցությամբ նախ առաջարկում ենք, որ Նախագծի մեջ ավելացվի, որ գնորդը «ՋԻ ԵՄ ԴԵՎԵԼՈՓԵՐ» ՍՊԸ-ն է, իսկ այնուհետև, վերոնշված պարբերությունը շարադրել հետևյալ կերպ. «գնորդը պարտավոր է կրել սույն որոշման շրջանակներում իրականացվող բոլոր գործարքների նոտարական վավերացման և ծագող բոլոր իրավունքների պետական գրանցման ծախսերը»:

5. Նախագծի 5-րդ կետով նախատեսվում է Երևան համայնքի սեփականություն հանդիսացող հասցեում գտնվող 0.027109 հա հողամասը ուղղակի վաճառքով կադաստրային արժեքով օտարել «ՋԻ ԵՄ ԴԵՎԵԼՈՓԵՐ» ՍՊԸ-ին, որի կապակցությամբ առաջարկում ենք ավելացնել վերջինիս կադաստրային արժեքը:
6. Միաժամանակ առաջարկում ենք Նախագծում ավելացնել դրույթ «ՋԻ ԵՄ ԴԵՎԵԼՈՓԵՐ» ՍՊԸ-ի համար որպես պարտավորվածություն այն մասին, որ վերջինիս կողմից կառուցվելիք և հետագայում Ինստիտուտին տրամադրվող շենքը/տարածքը Ինստիտուտին լիովին բավարարելու է իր գործունեության հետ կապված շենքային պայմանները ներկայիս շենքի/տարածքի պայմանների համեմատ և/կամ նվազագույնը շենքի/տարածքի պայմանների վատթարացում չի լինելու: 
Ելնելով վերոգրյալից, նման խմբագրությամբ և ներկայացված տեղեկատվական հիմ​նա​վորում​​ներով ծրագիրը, չի կարող հավակնոտ համարվել և, ընդհանուր առմամբ, չի բխում ՀՀ կառա​վա​րու​թյան՝ ներկայում որդեգրած փոխադարձ շահի ապահովման մոտեցում​ներից, որտեղ պետությունը դիտարկվում է բիզնես գործընկերոջ տեսանկյունից:
	Չի ընդունվել: Ապամոնտաժման անհրաժեշտությունը ներկայացրել է ՀՀ մշակույթի նախարարությունը:
Չի ընդունվել: Առաջարկության հեղինակները համեմատական կիրառելիս  հողի և ավտոկայանատեղի արժեքները նհաշվել են շուկայական գներով, իսկ նոր շենքի արժեքը հաշվել են կառուցման ինքնարժեքով, մինչդեռ պետք է համեմատել շուկայական արժեքով; Արդյունքում՝ պետությունը տրամադրում է իր բաժնային սեփականության երկու կտոր հող՝ 1961քմ * 0.82= 1608 քմ զուտ մակերեսով  (մոտ $837,500 շուկայական գնով), իսկ դիմացը ստանում 1900 քմ արտաքին մակերեսով նորակառույց թատրոնի շենք՝ հողի բաժնեմասով (մոտ 660 քմ զուտ հող), կամ առնվազն կրկնակի ավել շուկայական  արժեք:
Չի ընդունվել, պետական բաժնեմասի չափը և մասնավորի չափը գրված է նախագծում, ինչպես նաև մասնավորից գնման որևէ ծախս պետությունը չի կատարում:

Չի ընդունվել: Ծրագրով զեղչ գներով բնակարանների վաճառք չի նախատեսվում, իսկ հիպոթեքային վարկերի ներգրավմամբ գնորդների վճարման համակարգը շուկայում ընդհանուր է և կախված չէ սույն ծրագրի իրականացումից կամ չիրականացումից;

Կառուցապատման ծախսերի կազմում կապալառուների և նրանց աշխատողների վճարվելիք հարկային մուտքերը անտեսված են: Նոր առաջացող անշարժ գույքի հարկային մուտքերը անտեսված են:  

ԸՆդունվել է, տեղեկանքում նշվել է, որ համայնքը ստանում է 16 մլն բյուջետային մուտք:

Ծրագրի 2-րդ փուլի հստակ կանխատեսումներ անելը վաղաժամ է: Նախագծով ընդամենը ուրվագծվում և ամրագրվում է որ տվյալ ներդրողը պարտավորված է իրականացնել Շրագրի 2-րդ փուլը, այն պարագայում երբ 4 տարի շարունակ կառավարությոևւնը չի կարողանում ներդրող ներգրավել այդ տարածքի իրացման համար:
  
1. Նախագծում տրված է  ապամոնտաժվող շենքի և տեղում կառուցվելիքի բավարար չափով  նույնանացումը:
2. Չի ընդունվել, քանի որ նախատեսվող կառուցապատման աշխատանքները չեն առնչվում հարակից տարածքներում գործունեություն իրականացնող կազմակերպություններին:
3. Բանկի ֆինանսավորման տրամադրման առկայությունն ինքնին բավարար երաշխիք է ծրագրի  1-ին մասի ավարտի համար:  Իսկ Ծրագրի 2-րդ մասը նախատեսված է մեկնարկել 1-ին մասի կայացումից հետո, ընդ որում պետությունը սահմափակկված չէ 2-րդ մասի համար այլ ներդրող ներգրավելու հարցում, ինչը 4 տարի շարունակ չի հաջողվում:   

3.1 Չի ընդունվել: Տվյալ տարածքների համար նախագծով գերակա շահի ճանաչում չի նախատեսվում:
3.2 Ընդունվել է, նախագիծը վերախմբագրվել է:
3.3 Ընդունվել է:

4. Ընդունվել է:

5. ՉԻ ընդունվել, նախագիծը պարունակում է կառուցապատման չափանիշները, մշակված համապատասխան գերատեսչության կողմից:


	

	ՀՀ ԿԱ քաղաքաշինության պետական կոմիտե
	1. Նախագծի 4-րդ կետի`

1) 4-րդ ենթակետը շարադրել հետևյալ խմբագրությամբ`

գնորդը պարտավոր է թատրոնի նոր շենքի կառուցման նախագծման առաջադրանքը նախապես համաձայնեցնել ՀՀ մշակույթի նախարարության հետ, իսկ նախագիծը` ՀՀ կառավարությանն առընթեր քաղաքաշինության պետական կոմիտեի հետ: Թատրոնի նոր շենքի կառուցման ավարտն ընդունող հանձնաժողովի կազմում ներգրավել ՀՀ մշակույթի նախարարության ներկայացուցչին.,

2) 6-րդ ենթակետի բ) պարբերությունը շարադրել հետևյալ խմբագրությամբ`

բ) թատրոնի նոր շենքի շինարարությունն ավարտելուց հետո  Հայաստանի Հանրապետության կառավարություն ներկայացնել առաջարկություն` այն սահմանված կարգով ՀՀ մշակույթի նախարարության հաշվեկշռին հանձնելու  մասին::

2. Սույն առաջարկության 1-ին կետով սահմանված դրույթներն ամրագրել նաև նախագծի տեղեկանք-հիմնավորման տեքստում:


3. Ուղղել նախագծի 4-րդ կետի համարակալումը:
	1. Ընդունվել է
Չի ընդունվել՝ գույքը կմնա պետգույքի հաշվեկշռում, կտրամադրվի ՊՈԱԿ-ի մշտական անհատույց օգտագործմանը:


	

	ՀՀ ԿԱ անշարժ գույքի կադաստրի պետական կոմիտե
	1.Որոշման նախագծի 1-ին կետում <<(կցվում է հավելված 1)>> բառերը փոխարինել <<հավելված 1-ի>> բառերով.

2. 2-5րդ կետերը շարադրել հետևյալ խմբագրությամբ`

<<2. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) կազմակերպել  ք.Երևան, Կենտրոն Ամիրյան փողոց 26 հասցեում գտնվող շինությունների սպասարկման համար Հայաստանի Հանրապետության 78231.6/89771 և մասնավոր երեք անձանց ընդհանուր 11538/89771 բաժիններով ընդհանուր բաժնային սեփականություն հանդիսացող 0.591926 հա հողամասից՝ շինություններից ազատ 0.100698 հա (հավելված 2.1) և միայն պետական սեփականություն հանդիսացող տարածքներով զբաղեցված 0.095569 հա (հավելված 2.2) հողամասերի առանձնացնումը որպես պետական սեփականություն, կնքելով մասնավոր անձանց հետ բաժանվող հողամասերի և ընդհանուր բաժնային սեփականություն հանդիսացող այլ գույքերի նկատմամբ բաժինները սահմանելու մասին պայմանագիր՝ դրանում նախատեսելով, որ պայմանագրերի նոտարական վավերացման ծախսերը ենթակա են իրականացման պետական բյուջեի միջոցների հաշվին.

2) <<Երևանի թատրոնի և կինոյի պետական ինստիտուտ>> ՊՈԱԿ-ի հետ կնքել համաձայնագիր՝ անհատույց մշտական օգտագործման տրամադրված գույքից 0.095569 հա հողամասի վրա գտնվող տարածքների չափով նվազեցնելու մասին, նախատեսելով, որ համաձայնագրի նոտարական վավերացման և դրանից ծագող իրավունքների պետական գրանցման ծախսերը ենթակա են իրականացման <<Երևանի թատրոնի և կինոյի պետական ինստիտուտ>> ՊՈԱԿ-ի միջոցների հաշվին.

3) ք.Երևան, Կենտրոն Ամիրյան փողոց 26 հասցեում գտնվող 0.591926 հա հողամասից առանձնացած շինություններով չծանրաբեռնված 0.100698 հա հողամասը և կառուցապատված 0.095569 հա հողամասը՝ դրա վրա գտնվող շինությամբ հանդերձ, փոխանակության պայմանագրով օտարել <<ՋԻ ԵՄ ԴԵՎԵԼՈՓԵՐ>> ՍՊ ընկերությանը, հետևյալ հիմնական պայմաններով.

ա. գնորդը պարտավորվում է շինարարության թույլտվություն ստանալուց հետո 27 ամսվա ընթացքում 0.095569 հա հողամասի վրա իրականացնել այդ հողամասի վրա առկա շենքի քանդումը և տեղում թատրոնի նոր շենքի կառուցումը՝ սույն որոշման հավելված 2.3-ով սահմանված առաջադրանքին համապատասխան, կառուցման ավարտի պետական գրանցումից հետո մեկամսյա ժամկետում կառուցված թատրոնի շենքի վերգետնյա հարկերի տարածքները, որպես առանձնացված գույքային միավոր, սեփականության իրավունքով հանձնել Հայաստանի Հանրապետությանը՝ փոխանակության  պայմանագրով ձեռք բերված գույքերի դիմաց. 

բ. կողմերի միջև հաշվապահական և հարկային հաշվառման համար փոխանակվող գույքերի արժեքները սկզբնական հաշվարկվում են՝ ելնելով պետության կողմից օտարվող անշարժ գույքերի կադաստրային արժեքից և ենթակա են ճշգրտման՝ ելնելով կառուցված թատրոնի նոր շենքից հանձնվող առանձնացված միավորի կադաստրային արժեքից. 

գ. մինչև 0.095569 հա հողամասի վրա կառուցվող թատրոնի նոր շենքից տարածքի հանձնումը 2.1 և 2.2 հավելվածներում նշված հողամասերը՝ բարելավմամբ հանդերձ, համարվում են գրավադրված Հայաստանի Հանրապետության օգտին.  

դ. գնորդը պարտավոր է թատրոնի նոր շենքի կառուցման նախագիծը նախապես համաձայնեցնել Հայաստանի Հանրապետության մշակույթի նախարարության հետ և կառուցման ավարտն ընդունող հանձնաժողովի կազմում ներգրավել Հայաստանի Հանրապետության մշակույթի նախարարության ներկայացուցչին.

ե. թատրոնի նոր շենքի կառուցման և (կամ) տարածքների հանձնման ժամկետները խախտելու դեպքում գնորդը պարտավոր է վճարել տույժ՝ կետանցի յուրաքանչյուր օրվա համար 1.000.000 դրամի չափով.

զ. Հայաստանի Հանրապետությունն իրավունք ունի պետության հանդեպ պայմանագրով ստանձնած պարտավորությունների չկատարման կամ ոչ պատշաճ կատարման դեպքում առանց դատարան դիմելու բռնագանձում տարածել 2.1 և 2.2 հավելվածներում նշված օտարվող հողամասերի և դրանց վրա կառուցված շինությունների վրա.

է. գնորդը պարտավոր է կրել գործարքների նոտարական վավերացման և ծագող իրավունքների, այդ թվում՝ Հայաստանի Հանրապետության գրավի իրավունքների պետական գրանցման ծախսերը:

4) թատրոնի նոր շենքի տարածքի ընդունումից հետո Հայաստանի Հանրապետության կառավարություն ներկայացնել առաջարկություն՝ այն <<Երևանի թատրոնի և կինոյի պետական ինստիտուտ>> ՊՈԱԿ-ին անհատույց մշտական օգտագործման իրավունքով տրամադրելու մասին:

3. Առաջարկել Երևանի քաղաքապետին՝ Երևան համայնքի սեփականություն հանդիսացող հավելված 3-ում նշված 0.027109 հա հողամասն ուղղակի վաճառքով, կադաստրային արժեքով օտարել <<ՋԻ ԵՄ ԴԵՎԵԼՈՓԵՐ>> ՍՊ ընկերությանը՝ սույն որոշմամբ հավանություն տրված ներդրումնային ծրագրի իրականացման համար:>>:
	Ընդունվել են, նախագիծը վերախմբագրված է:
	

	ՀՀ ԿԱ պետական գույքի կառավարման վարչություն
	1. հաշվի առնելով, որ Երևան քաղաքի Ամիրյան 26 հասցեում գտնվող շենքից <<Երևան թատրոնի և կինոյի պետական ինստիտուտ>> ՊՈԱԿ-ի և <<Ֆինանսաբանկային քոլեջ>> հիմնադրամի հետ կնքված են համապատասխանաբար 86/0016 և 37/005  անհատույց օգտագործման պայմանագրեր և կազմակերպություններին օգտագործման տրամադրված տարածքների մեջ ներառված են նաև <<ՋԻ ԵՄ ԴԵՎԵԼՈՓԵՐ>> ՍՊ ընկերությանն օտարվող մասի տարածքներ, ուստի անհրաժեշտ է որոշման նախագծում ներառել նոր կետ կազմակերպությունների հետ կնքված պայմանագրերում փոփոխություն կատարելու վերաբերյալ, դրանում նախատեսելով, որ առաջացող ծախսերն իրականացվելու են ընկերության միջոցների հաշվին:
2. հաշվի առնելով, որ որոշման նախագծի 2-րդ կետով սահմանված աշխատանքներն իրականացնելու համար պահանջվում են ֆինանսական միջոցներ /չափագրում, պետական գրանցում, հասցեավորում և այլն/, ուստի առաջարկում եմ որոշման նախագծի 2-րդ կետում ներառել դրույթ, համաձայն որի նշված աշխատանքները կիրականացվեն <<ՋԻ ԵՄ ԴԵՎԵԼՈՓԵՐ>> ՍՊ ընկերության միջոցների հաշվին:

3. Նախագծի նախաբանում անհրաժեշտ է հղում կատարել նաև <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ և <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածներին: 

4. Նախագծի 4-րդ կետի ա) ենթակետի.

· 1-ին պարբերությունում սահմանել, թե, որ պահից է հաշվարկվելու սույն պարբերությունում նշված 27 ամսվա ընթացքում իրականացվելիք պարտավորությունը,

· 1-ին պարբերության <<փոխանակության>> բառից հետո լրացնել <<և գրավի>> բառերը,

· 3-րդ պարբերությունում նշված ՀՀ քաղաքացիական օրենսգրքի 504 և 505 հոդվածները հստակեցնել:

5. Նախագծում սահմանել նոր դրույթ՝ Նախագծից բխող գույքի հանձնման-ընդունման աշխատանքների և դրանց կատարման ժամկետների վերաբերյալ:
Միաժամանակ տեղեկացնում եմ, որ համաձայն Երևան քաղաքի Ամիրյան 26 հասցեում գտնվող անշարժ գույքի սեփականության իրավունքի գրանցման վկայականի 0.591926 հա մակերեսով հողամասի նկատմամբ պետական սեփականություն հանդիսացող մասի ունեցած բաժնային մասը կազմում է 738316/897710 /վկայականի պատճենը կցվում է/:


	1. Ընդունվել է; 
Ընդունվել է;

Ընդունվել է;

Ընդունվել է :

Ընդունվել է;

Ընդունվել է, բաժնասին մասը ուղղվել է;
	


